
ᖃᖓ ᑐᓴᖅᑎᑕᐅᓂᐊᖅᑐᖓ ᐃᓱᒪᓕᐊᖓᓂᒃ? 
ᐃᓛᓐᓂᒃᑯᑦ ᐃᓱᒪᓕᐅᕆᑲᐅᑎᒋᓲᑦ ᑕᐃᑲᓂ ᐃᓱᓕᑎᓪᓗᒍ ᓈᓚᒃᑕᐅᓂᖓ. 
ᐅᓇ ᑕᐃᒪᓐᓇᐅᔪᓐᓇᖅᑐᖅ ᑕᒪᕐᒥᒃ ᑎᑎᖃᓂᒃ ᑐᓂᓯᓯᒪᒍᓂ ᐊᒻᒪᓗ 
ᐱᔭᕐᓂᖅᑐᓯᐅᖅᑐᖃᓐᖏᓪᓗᓂ, ᐊᒻᒪᓗ ᒪᓕᒐᓕᕆᔨᖃᕈᕕᑦ. ᑕᐃᒪᓗ 
ᐃᓱᒪᓕᐊᖓ ᐋᕿᒃᓯᓲᖅ ᐃᓱᓕᑎᓪᓗᒍ ᓈᓚᒃᑕᐅᓃᑦ ᐊᒻᒪᓗ ᐊᑎᓕᐅᕐᓗᑎᒃ 
ᐊᑎᖃᖅᑐᖅ “ᕿᓚᒻᒥᐅᔪᒥᒃ ᐃᓱᒪᓕᐊᕈᑖ,” ᐱᑎᑕᐅᓂᐊᖅᑐᑎᑦ ᑕᕐᕋᖓᓂᒃ 
ᑎᑎᖃᒃᑯᕕᒃᑯᑦ ᐃᓱᒪᓕᐊᖓᑕ ᐃᓗᐊᓂ ᒪᕐᕉᒃ ᐅᒡᕙᓘᓐᓃᑦ ᐱᖓᓱᑦ 
ᐱᓇᓱᐊᕈᓯᑦ. 

ᑭᓯᐊᓂ ᐃᓚᖏᑦ ᐱᓕᕆᔭᐅᔪᑦ, ᐃᓱᒪᓕᐊᖑᔭᕆᐊᖃᓲᑦ ᑭᖑᓂᐊᒍᑦ. 
ᐅᑕᕿᒍᕕᑦ ᐃᓱᒪᓕᐊᕆᔭᐅᔪᒥᒃ ᑕᐃᒪᓗ ᓱᓕ ᐊᑕᐅᓯᕐᒥᒃ 
ᐅᓄᕐᓂᖅᓴᓂᒡᓘᓐᓃᑦ ᐱᔭᒃᓴᖃᕐᒪᑕ ᐱᓕᕆᔭᕆᐊᓕᖕᓂᒃ, 
ᐱᔭᕇᑦᑎᐊᕋᓱᒡᓗᒍ ᑮᓇᐅᔭᖅᑖᕋᓲᑏᑦ. 

ᑎᑎᖃᑦ ᐊᓯᖏᑦ  
ᑕᐃᒪᓗ ᒪᓕᒐᓕᕆᔨ ᐅᒡᕙᓘᓐᓃᑦ ᐃᑲᔪᖅᑎ ᓴᓇᔨᖓ ᓄᐊᑦᑎᓯᒪᒍᓂ 
ᑲᑎᑦᑎᓯᒪᒍᓂ ᐋᓐᓂᐊᕕᖕᒥᒃ ᑎᑎᖃᓂᒃ ᐅᒡᕙᓘᓐᓃᑦ ᐊᓯᖏᓐᓂᒃ 
ᑎᑎᖃᓂᒃ ᓈᓚᒃᑕᐅᔭᕇᖅᓯᒪᓕᖅᑎᓪᓗᒍ, ᐅᒡᕙᓘᓐᓃᑦ ᑲᓇᑕ 
ᖃᐅᔨᓇᓱᑲᓐᓂᕆᐊᖃᖅᑐᖅ, ᐅᑯᐊ ᐊᑯᓂᐅᑲᓂᓲᑦ ᐱᓇᓱᐊᕈᓯᓂᒃ 
ᐅᒡᕙᓘᓐᓃᑦ ᑕᕿᒐᓴᖕᓂᒃ.  

ᖃᐅᔨᒪᔪᕐᔪᐊᓂᑦ ᖃᐅᔨᔭᐅᓇᓱᑦᑎᐊᖅᑐᑦ  
ᑮᓇᐅᔭᖅᑖᕋᓱᒃᑯᕕᑦ ᑎᒦᑦ ᐋᓐᓂᖅᑕᐅᓂᖁᕕᓂᖓᓄᑦ (ᓲᕐᓗ, 
ᑐᓵᑦᑎᐊᕈᓐᓃᖅᖢᑎᑦ) ᐅᐸᒍᔭᐅᒐᔭᖅᑐᑎᑦ ᓘᒃᑖᒧᑦ ᖃᐅᔨᓴᖅᑕᐅᓗᑎᑦ. 
ᑕᐃᒪᓗ ᑮᓇᐅᔭᖅᑖᕋᓱᒃᑯᕕᑦ ᓇᓪᓕᐊᖕᓂᑦ ᐃᓱᒪᐃ ᓱᕋᒃᑕᐅᓯᒪᓂᖓᓄᑦ, 
ᐊᐅᓪᓚᖅᑎᑕᐅᒐᔭᖅᑐᑎᑦ ᑲᑎᒪᖃᑎᖃᕐᓗᑎᑦ ᐃᓱᒪᓕᕆᔨᒥᒃ ᓘᒃᑖᒥᒃ. 
ᐅᓇ ᓘᒃᑖᖅ ᐅᒡᕙᓘᓐᓃᑦ ᐃᓱᒪᓕᕆᔨ ᓘᒃᑖᖅ ᐅᓂᒃᑳᓕᐅᕐᓂᐊᖅᑐᖅ 
ᐅᓇᓗ ᐃᓕᖕᓄᑦ ᐃᑲᔫᑎᒐᔭᖅᑐᖅ ᑖᑉᓱᒪᖓ ᐃᖃᖅᑐᐃᔨᑎᑐᑦ 
ᐃᓱᒪᓕᐅᖅᑎᖓ ᐃᓱᒪᓕᐊᕆᓂᐊᕐᒪᒍ ᑮᓇᐅᔭᖅᑕᕋᓲᑏᑦ. ᐅᓇ 
ᑎᑭᐅᑎᓯᒪᒐᔭᖅᑐᖅ ᐱᖓᓱᓄᑦ ᐅᒡᕙᓘᓐᓃᑦ ᑎᓴᒪᓄᑦ ᑕᕿᓄᑦ. 

ᐅᖃᓪᓚᒃᑐᑦ ᐸᓯᔭᐅᔪᖅ ᐱᓂᕐᓗᐃᓯᒪᔪᖅ ᐅᒡᕙᓘᓐᓃᑦ 
ᑕᑯᓯᒪᔪᖅ 
ᐃᓚᖏᓐᓂ, ᐊᓯᖏ ᐃᓄᐃᑦ ᐅᖃᓪᓚᒃᑎᑕᐅᓂᐊᖅᑐᑦ ᑕᑯᓯᒪ.ᒥᖕᓂᒃ 
ᓈᓚᒌᖅᐸᑕ. ᐅᓇ ᐃᓄᒃ ᐃᒡᕕᑦ ᐃᓯᔭᐃᑦ ᐃᓕᖕᓂᒃ ᓱᒃᑯᑦᑎᓯᒪᓂᖓᓂᒃ 
ᐱᓂᕐᓗᐃᓯᒪᓂᖓᓂᒃ ( ᐅᓇ “ᐱᓂᕐᓗᐃᓂᕋᖅᑕᐅᓯᒪᔪᖅ”) ᐅᒡᕙᓘᓐᓃᑦ 
ᑕᑯᓯᒪᔪᖅ. ᐃᒡᕕᑦ ᒪᓕᒐᓕᕆᔩᑦ ᐅᒡᕙᓘᓐᓃᑦ ᐃᑲᔪᖅᑎ ᓴᓇᔨ 
ᐅᖃᐅᔾᔨᓂᐊᖅᑐᖅ ᐃᓕᖕᓂᒃ ᐅᖃᓪᓚᒃᑐᖃᕐᓂᐊᕐᒪᖔᑦ. ᐅᓇ 
ᐱᓕᕆᔭᐅᔪᓐᓇᖅᑐᖅ ᑕᕿᓄᑦ ᐊᒥᓱᓄᑦ.  

ᑲᔪᓯᕕᖃᖅᑐᖅ ᓈᓚᖕᓂᖅ 
ᑕᒪᕐᒥᒃ ᓈᓚᒃᑕᐅᔪᑦ ᐱᓕᕆᔭᐅᓲᑦ ᐅᓪᓗᖅ ᐊᑕᐅᓯᖅ ᐃᓛᓐᓂᒃᑯᑦ 
ᕿᓚᒻᒥᐅᓂᖅᓴᒥᒃ, ᑭᓯᐊᓂ ᐃᓛᓂᓚᐅᓱᖓᒃᑯᑦ ᑕᑕᑎᕆᓯᒪᔪᖅ 
ᐊᐱᕆᓲᖅ ᐅᑎᕈᓐᓇᕐᒪᖔᑕ ᐱᔭᕇᕐᓗᒋᑦ ᓈᓚᒃᑕᐅᓂᓂ ᖃᐅᒃᐸᑦ. ᐅᓇ 
ᐱᓕᕆᔭᐅᔪᓐᓇᖅᑐᖅ ᑕᕿᓄᑦ ᐊᒥᓱᑦ ᐊᓂᒍᖅᑎᓪᓗᒋᑦ.

ᐱᔭᕇᖅᓯᔾᔪᑎᑦ ᑐᓂᔭᐅᓂᖏᑦ 
ᐃᓚᖏᑦ ᐱᓕᕆᔭᐅᔪᑦ ᐱᔭᕐᓂᓐᖏᓂᖅᓴᐅᓲᖑᖕᒪᑕ. ᐃᒡᕕᖅ 
ᒪᓕᒐᓕᕆᔩᑦ, ᐱᖃᕈᕕᑦ, ᐊᒻᒪᓗ ᑲᓇᑕᐅᑉ ᑭᒡᒐᖅᑐᖅᑎᖓ 
ᐃᓂᖃᕆᐊᖃᕋᔭᖅᑐᑦ ᑎᕋᕐᓗᒋᑦ ᐅᖃᕈᒪᔭᑎᒃ ᑖᑉᓱᒧᖓ 
ᐃᖃᖅᑐᐃᔨᑎᑐᑦ ᐃᓱᒪᓕᐅᕆᔪᓐᓇᖅᑐᒧᑦ ᐱᔾᔪᑎᒋᓪᓗᒍ 
ᑮᓇᐅᔭᖅᑖᕋᓲᑏᑦ. ᐅᓇ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ 
ᐃᓂᖃᕋᔭᕐᒥᔪᖅ ᐃᓱᒪᒋᓂᐊᕐᒪᒍ ᑕᒪᓐᓇ. 

ᑕᐃᒪᓗ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᐱᓯᒪᓕᕈᓂ ᑕᒪᐃᓐᓂᒃ 
ᐱᔭᕆᐊᖃᖅᑕᒥᓂᒃ, ᑐᓂᓯᓂᐊᖅᑐᖅ ᐱᔭᕇᕈᑎᒥᓂᒃ. ᑕᐃᑲᓂ ᐃᒡᕕᑦ 
ᐊᒻᒪᓗ ᒪᓕᒐᓕᕆᔨ, ᐱᖃᕈᕕᑦ, ᐊᒻᒪᓗ ᑲᓇᑕᐅᑉ ᑭᒡᒐᖅᑐᖅᑎᖓ, 
(ᐊᒻᒪᓗ ᑐᒃᓯᐊᕐᕕᒃ ᑭᒡᒐᖅᑐᖅᑎᖓ, ᐃᓚᐅᒍᓂ) ᐅᖃᐅᑎᓂᐊᖅᑕᖓ 
ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᖃᓄᖅ ᐃᓱᒪᖃᕐᒪᖔᕐᒥᓂ ᐃᒡᕕᑦ 
ᑮᓇᐅᔭᖅᑖᕋᓲᑖᓂᒃ ᖃᓄᖅ ᐋᕿᒃᓯᔭᕆᐊᖃᕐᓂᑦᓯᓂᒃ. ᑕᐃᒪᓗ 
ᐱᔭᕇᖅᓯᔾᔪᑖ ᐱᓕᕆᔭᐅᓲᖅ ᓈᓚᒡᖢᑎᒃ ᑕᐃᑲᓃᑎᓪᓗᒋᑦ ᑕᒪᕐᒥᒃ, 
ᐱᔭᕇᕐᓂᐊᖅᑐᖅ ᐅᖃᓘᑎᒃᑯᑦ ᑲᑎᒪᓗᑎᒃ.  

ᐃᓱᒪᓕᐊᖅ 
ᐊᓂᒍᖅᐸᑕ ᑐᓂᔭᕇᑦᐸᑕ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓᓄ ᐅᓇ 
ᑎᑎᕋᕐᓂᐊᖅᑐᖅ ᐃᓱᒪᓕᐊᒥᓂᒃ. ᐅᑯᐊ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓱᒪᓕᐅᖅᑎᖏᓐᓄᑦ ᑎᑎᕋᕐᕕᖓ 
ᐊᐅᓪᓚᕐᑎᑦᑎᓂᐊᖅᑐᖅ ᑕᕐᕋᖓᓂᒃ ᐃᓱᒪᓕᐊᖓᑕ ᐃᒡᕕᑦ 
ᒪᓕᒐᓕᐅᖅᑎᖓᓄᑦ ᐱᖃᕈᕕᑦ. ᑕᐃᒪᓗ ᒪᓕᒐᓕᐅᖅᑎᖃᓐᖏᒃᑯᕕᑦ, 
ᐊᐅᓪᓚᖅᑎᑕᐅᓂᐊᖅᑐᖅ ᐃᓕᖕᓄᑦ ᑎᑎᖃᒃᑯᕕᒃᑯᑦ, ᐊᒻᒪᓗ ᐃᒡᕕᑦ 
ᐃᑲᔪᖅᑎᖓᓄᑦ ᓴᓇᔨᒧᑦ. ᐊᑯᓂᐅᑎᒋᕙᒃᑐᖅ ᒪᕐᕉᖕᓄᑦ ᑕᕿᓄᑦ 
ᐃᓱᒪᓕᐅᕋᓱᒡᖢᓂ, ᐊᓂᒍᖅᐸᑦ ᐱᔭᕇᖅᓯᔾᕗᑎ ᑐᓂᓯᓂᖅ ᐱᔭᕇᖅᐸᑦ. 

ᐃᓱᒪᒍᕕᑦ ᐅᓇ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᑕᒻᒪᕐᓂᕈᓂ ᐊᒻᒪᓗ 
ᐊᓯᐊᓂ ᐱᑖᕈᒪᓗᑎᑦ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓᓂᒃ 
ᕿᒥᕐᕈᐊᕐᓂᐊᖅᑐᒥᒃ ᐃᓱᒪᓕᐊᖓᓂᒃ, ᐃᒡᕕᑦ ᒪᓕᒐᓕᕆᔩᑦ ᐅᒡᕙᓘᓐᓃᑦ 
ᐃᑲᔪᖅᑏᑦ ᓴᓇᔨ ᐃᓕᖕᓄᑦ ᐅᖃᕈᓐᓇᖅᑐᖅ ᖃᓄᐃᓕᐅᕆᐊᖃᕐᓂᕐᓂᒃ. 
ᐅᓪᓗᓄᑦ 30-ᓄᑦ ᐃᓂᖃᖅᑐᑎᑦ ᑕᐃᑲᖓᑦ ᐅᓪᓗᖓᓂᑦ 
ᐃᓱᒪᓕᐊᕆᔭᐅᔪᖅ ᐃᓕᖕᓄᑦ ᐊᐅᓪᓚᖅᑎᑕᐅᓚᐅᖅᑎᓪᓗᒍ, 
ᐊᐱᕆᔪᓐᓇᖅᑐᑎᑦ ᕿᒥᕐᕈᐊᖅᑕᐅᖁᓗᒍ. ᒐᕙᒪᒃᑯᑦ ᐊᒻᒪᓗ ᑐᒃᓯᐊᕐᕕᒃ 
ᐱᖃᖅᑐᑦᑕᐅᖅ 30-ᓂᒃ ᐅᓪᓗᓂᒃ ᐊᐱᕆᓗᑎᒃ ᕿᒥᕐᕈᐊᖅᑕᐅᖁᓗᒍ 
ᐊᓯᐊᓂᒃ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᒥᑦ.   

ᖃᓄᖅ ᐱᓂᐊᖅᐸᑦ ᒪᓕᒐᓕᕆᔨᑦ ᐊᑭᖏᑦ? 
ᑐᓂᔭᐅᒍᕕᑦ ᑮᓇᐅᔭᓂᒃ, ᐊᒻᒪᓗ ᒪᓕᒐᓕᕆᔨᖃᕈᕕᑦ, 
ᐱᑎᑕᐅᓂᐊᖅᑐᑎᑦ ᑕᑕᑎᕆᐊᓕᖕᒥᒃ ᑎᑎᖃᒃᑯᕕᒃᑯᑦ ᐃᒡᕕᑦ 
ᐃᓱᒪᓕᐊᖏᓐᓂᒃ, ᐊᐱᕆᓗᑎᑦ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ 
ᖃᐅᔨᓴᖁᓗᒍ ᐊᑭᖏᓐᓂᒃ ᐃᒡᕕᑦ ᒪᓕᒐᓕᕆᔨᖓᑕ. ᑕᐃᒪᓗ 
ᒪᓕᒐᓕᕆᔨ ᖃᐅᔨᓇᕈᓂ ᐅᓇ ᐊᑭᖓ ᐊᑭᑐᓂᖅᓴᐅᓂᖓᓂᒃ 15% ᐅᓇ 
ᑲᓇᑕ ᐊᑭᓖᓂᐊᖅᑐᖅ, ᐊᒻᒪᓗ ᐃᒡᕕᑦ ᐅᑎᖅᑎᒃᑯᓂ ᑕᑕᑎᕆᐊᓕᒃ, ᐅᓇ 
ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᖃᐅᔨᓇᖅᓯᑎᑦᑎᓂᐊᖅᑐᖅ 
ᐊᑭᖓᓂᑦ ᑕᒪᐃᓐᓂᑦ ᒪᓕᒐᓕᕆᓂᖓᓄᑦ, ᐊᒻᒪᓗ ᓈᒻᒪᒋᔭᐅᓗᓂ. 
ᑕᐃᒪᓐᓇᐅᓐᖏᒃᑯᓂ, ᐅᓇ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ 
ᐊᑭᒡᖠᒋᐊᕈᓐᓇᖅᑕᖓ ᑖᓐᓇ ᒪᓕᒐᓕᕆᔨᐅᑉ ᐊᑭᖓ. 

ᐅᑎᖅᑎᓐᖏᒃᑯᖕᓂ ᑕᑕᑎᕆᐊᓕᒃ, ᐅᓇ ᐃᖃᖅᑐᐃᔨᑎᑐᑦ 
ᐃᓱᒪᓕᐅᖅᑎᖓ ᓱᓕ ᑕᑯᓇᓱᒋᐊᖃᖅᑐᖅ ᓇᓗᓇᕐᓂᐊᓐᖏᒻᒪᑦ ᐊᑭᖓ 
ᓈᒻᒪᒋᔭᐅᓗᓂ. 

http://www.iap-pei.ca


ᖃᖓ ᐊᑭᓕᖅᑕᐅᓂᐊᖅᑐᖓ  
ᑮᓇᐅᔭᖅᑖᕆᓇᓱᐊᖅᑕᓐᓂᒃ? 
ᑕᐃᒪᓗ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᐃᓱᒪᓕᐅᕆᒍᓂ 
ᐱᑎᑕᐅᓂᐊᖅᑐᑎᑦ ᐊᑭᓕᖅᑕᐅᓗᑎᑦ ᑮᓇᐅᔭᖅᑖᕆᓇᓱᐊᖅᑕᕐᓄᑦ, 
ᒐᕙᒪᒃᑯᑦ ᐊᐅᓪᓚᕐᑎᑦᑎᓂᐊᖅᑐᑦ ᑮᓇᐅᔭᒃᓴᒥᒃ ᑲᑎᖓᓗᑎᒃ ᐃᓕᖕᓄᑦ 
ᐅᒡᕙᓘᓐᓃᑦ ᒪᓕᒐᓕᕆᔨᖕᓄᑦ, ᐱᖃᕈᕕᑦ. ᐅᑯᐊ ᐴᖅᓯᒪᔪᑦ ᑲᑎᖓᔪᑦ 
ᐅᑯᐊᖑᕗᑦ: 

 
  ᒪᓕᒐᓕᕆᔨᒃᑯᑦ ᑎᑎᖃᖏᑦ ᐅᑯᐊᓗ ᐊᑎᓕᐅᕆᐊᓕᑦ 

ᐅᖃᓪᓚᔨᕕᐅᓚᐅᖅᑎᓪᓗᑎᑦ ᒪᓕᒐᓕᕆᔨᒥᑦ; ᐊᒻᒪᓗ 
 ᖃᐅᔨᒪᑎᑦᑎᔪᑦ ᖃᓄᖅ ᓇᓂᓯᔪᓐᓇᕐᓂᕐᓂᒃ ᒪᓕᒐᓕᕆᔨᒥᒃ, 

ᐱᖃᓐᖏᒃᑯᕕᑦ. 
 

ᒪᓕᒐᓕᕆᔨ ᐊᑐᕆᐊᖃᓕᖅᑕᐃᑦ ᒫᓐᓇᐅᔪᖅ ᓇᓃᓕᕐᓂᕐᓄᑦ, ᐊᒻᒪᓗ 
ᑲᓇᑕ ᐊᑭᓖᓂᐊᖅᑐᖅ ᒪᓕᒐᓕᕆᔨᒥᒃ ᑕᒪᑐᒧᖓ ᐱᔨᑦᑎᕋᐅᑎᒥᖕᓄᑦ. 
ᑕᐃᑲᓂ ᒐᕙᒪ ᐱᑎᑕᐅᒍᓂ ᐱᔭᕇᖅᓯᒪᑦᑎᐊᖅᑐᓂᒃ ᒪᓕᒐᓕᕆᔪᓂᒃ 
ᑎᑎᖃᓂᒃ ᐃᓕᖕᓂᑦ, ᐱᓕᕆᓕᕐᓂᐊᖅᑕᖓ ᑮᓇᐅᔭᒃᓴᐃᑦ ᓯᒃᑭ, ᐅᓇᓗ 
ᐊᐅᓪᓚᕐᑎᑕᐅᓂᐊᖅᑐᖅ ᐃᒡᕕᑦ ᒪᓕᒐᓕᕆᔨᖓᓄᑦ. ᐅᓇ 
ᐊᑯᓂᐅᑎᒋᓲᖅ 6-ᓄᑦ ᐱᓇᓱᐊᕈᓯᕐᓄᑦ. 

ᑮᓇᐅᔭᒃᑯᕕᖃᓐᖏᒃᑯᕕᑦ ᑕᐃᒪᓗ ᒪᑐᐃᖅᓯᒋᐊᖃᖅᑐᑎᑦ, 
ᐴᖅᑕᐅᓂᐊᕐᒪᑕ ᑮᓇᐅᔭᖅᑖᑎᑦ ᓯᒃᑭ. ᑕᒪᕐᒥᒃ ᑮᓇᐅᔭᒃᑯᕕᑦ 
ᐊᑭᓖᑎᑦᑎᓂᐊᓐᖏᑦᑐᑦ ᐴᖅᓯᔾᔪᑎᖕᓂᒃ ᑮᓇᐅᔭᒃᑯᕕᖕᓄᑦ ᑭᓯᐊᓂ 
ᐲᕐᓂᐊᕐᓗᒍ ᐊᑭᓖᔭᕆᐊᖃᕆᓪᓗᑎᑦ. ᓂᕈᐊᕆᒍᖕᓂ ᑮᓇᐅᔭᒃᑯᕕᑦ, 
ᐊᐱᕆᓗᖏᒃ ᐊᑭᖏᓐᓂᒃ ᐊᒻᒪᓗ ᖃᓄᖅ 
ᐊᑭᒃᑭᓈᖅᑎᑕᐅᔪᓐᓇᕐᒪᖔᖅᐱᑦ ᐃᓕᖕᓄᑦ ᐊᑑᑎᖃᓛᓂᒃ. 

ᐊᐱᖁᑎᒃᓴᖃᕈᕕᑦ ᐱᔾᔪᑎᒋᓪᓗᒍ ᑮᓇᐅᔭᒃᓴᖅ ᓯᒃᑭ, ᐅᖃᖃᑎᒋᓗᒍ 
ᒪᓕᒐᓕᕆᔩᑦ ᐅᒡᕙᓘᓐᓃᑦ ᐃᑲᔪᖅᑏᑦ ᓴᓇᔨ. ᑕᐃᒪᓗ 
ᐅᖃᓪᓚᖃᑎᖃᕈᓐᓇᖅᑐᑦ ᒐᕙᒪᒃᑯᓂᒃ ᐱᔾᔪᑎᒋᓪᓗᒍ ᑐᓴᕈᒪᔭᐃᑦ. 

 
ᑎᑎᖅᑲᖁᑎᒃᑯᑦ ᖃᓄᐃᑕᐅᓂᐊᖅᐸᑦ? 
ᐊᓪᓚᓄᑦ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᓚᐅᕐᓂᕐᒧᑦ 
ᖃᓄᐃᑕᐅᓂᑰᔪᓄᑦ ᐊᖏᕈᑎᐅᔪᖅ ᐅᖃᖅᓯᒪᔪᖅ ᐸᐸᑦᑎᔪᓐᓇᖅᑐᑎᑦ 
ᐃᒻᒥᒃᑰᖅᑐᒥ ᖃᐅᔨᓴᐃᓂᐅᔪᒥ ᐱᓕᕆᓂᐅᔪᒥ (IAP) ᐅᕝᕙᓘᓐᓃᑦ 
ᐊᓯᐊᒎᖅᑐᒥ ᐊᖏᖃᑎᒌᙱᓐᓂᐅᔪᒥ ᐋᖅᑭᒃᓯᓇᓱᐊᕐᓂᕐᒥ (ADR) 
ᑎᑎᖅᑲᖁᑎᓂ ᖃᐅᔨᒪᔭᐅᖁᓪᓗᒋᑦ, ᐃᓕᓐᓂᐊᕐᓂᕐᒧᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᑕᐃᑲᓂ ᑲᓇᑕᒥ ᐱᓕᕆᕝᕕᐅᔪᒥ ᓱᓕᔪᓂᒃ ᐊᒻᒪ 
ᓴᐃᒻᒪᖃᑎᒌᓐᓂᕐᒧᑦ (NCTR). 

IAP ᐅᓇᐅᔪᖅ ᐃᒻᒥᒃᑯᑦ ᖃᐅᔨᓴᕐᓂᒃᑯᑦ ᐱᕙᓪᓕᐊᓂᖓ 
ᐊᑭᓕᖅᑕᐅᓂᖏᓐᓄᑦ ᐱᔭᐅᔪᓄᑦ ᐋᓐᓂᑎᖅᑕᐅᓯᒪᔪᓄᑦ 
ᐃᓕᓐᓂᐊᕆᐊᖅᑎᑕᐅᓯᒪᔪᓄᑦ ᐃᓕᓐᓂᐊᕕᓐᓂᑦ. ADR 
ᐅᓇᐅᓚᐅᖅᑐᖅ ᓯᕗᓂᐊᒍᑦ ᐊᓯᐊᒎᕈᑎᔅᓴᖅ ᓈᒻᒪᓴᖏᓂᕐᒧᑦ 
ᐋᖅᑭᒍᑏᑦ ᐱᕙᓪᓕᐊᓂᖓ. 

ᑭᓲᕙᑦ ᑎᑎᖅᑲᖁᑎᒃᑲ? 
ᑎᑎᖅᑲᖁᑎᑎᑦ ᐅᑯᐊᖑᕗᑦ: 
 ᐃᒻᒥᒃᑰᖅᑐᒥ ᖃᐅᔨᓴᐃᓂᐅᔪᒥ ᐱᓕᕆᓂᐅᔪᒥ ᐅᕝᕙᓘᓐᓃᑦ 

ᐊᓯᐊᒎᖅᑐᒥ ᐊᖏᖃᑎᒌᙱᓐᓂᐅᔪᒥ ᐋᖅᑭᒃᓯᓇᓱᐊᕐᓂᕐᒥ 
ᑐᒃᓯᕋᐅᑕᐅᔪᒥ ᑕᑕᑎᕆᐊᓕᒃ 

 ᑎᑎᕋᖅᓯᒪᓂᐅᔪᖅ ᑎᑎᖅᑲᖁᑎᒃᑲ (ᑎᑎᕋᖅᓯᒪᔪᑦ ᐅᖃᐅᓯᐅᓂᑯᑦ) 
ᐅᓂᒃᑲᐅᓯᖕᓂᑦ 

 ᓂᐱᖕᓂ ᓂᐱᓕᐊᕆᓯᒪᔪᒥ ᐅᓂᒃᑲᐅᓯᖕᓂ, ᐊᒻᒪᓗ 
 ᐃᓱᒪᓕᐊᖑᔪᒥ ᑕᐃᒪᐃᓐᓂᕋᐅᑎᓕᐊᖑᓯᒪᔪᒥ. 

 
ᑭᓲᕙᑦ ᓂᕈᐊᒐᒃᓴᒃᑲ ᑖᒃᑯᓄᖓ ᐃᒻᒥᒃᑰᖅᑐᒥ 
ᖃᐅᔨᓴᐃᓂᐅᔪᒥ ᐱᓕᕆᓂᐅᔪᒥ (IAP) ᐅᕝᕙᓘᓐᓃᑦ 
ᐊᓯᐊᒎᖅᑐᒥ ᐊᖏᖃᑎᒌᙱᓐᓂᐅᔪᒥ ᐋᖅᑭᒃᓯᓇᓱᐊᕐᓂᕐᒥ 
(ADR) ᑎᑎᖅᑲᖁᑎᓐᓄᑦ? 
ᐃᒪᐃᓕᐅᕈᓐᓇᖅᑐᑦ: 
 ᖃᓄᐃᓕᐅᙱᓪᓗᑎᑦ: ᑎᑎᖅᑲᖁᑎᑎᑦ ᐊᓯᒧᑦ 

ᑕᑯᔭᐅᔭᕆᐊᖃᙲᓐᓇᖅᐳᑦ ᐊᒻᒪᓗ ᓱᕋᑦᑎᖅᑕᐅᔪᒫᖅᖢᑎᒃ 
ᓯᑎᐱᕆ 19, 2027−ᒥ 

 ᐊᔾᔨᖓᓐᓂ ᐃᓕᖕᓄᑦ ᐱᔪᓐᓇᖅᐳᑎᑦ ᐸᐸᓐᓂᕐᒧᑦ ᐊᓯᓐᓄᓪᓗ 
ᑕᑯᔭᐅᑎᑦᑐᒪᒍᕕᐅᒡᓘᓐᓃᑦ 

 ᐱᐅᖅᓱᐊᕐᓗᒋᑦ ᖃᐅᔨᒪᔭᐅᖁᓪᓗᒋᑦ, ᐃᓕᓐᓂᐊᕐᓂᕐᒧᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᑕᐃᑲᓂ ᑲᓇᑕᒥ ᐱᓕᕆᕝᕕᐅᔪᒥ ᓱᓕᔪᓂᒃ ᐊᒻᒪ 
ᓴᐃᒻᒪᖃᑎᒌᓐᓂᕐᒧᑦ 

 ᐊᔾᔨᖓᓂᑦ ᐃᓕᖕᓄᑦ ᐱᓗᑎᑦ ᐊᒻᒪᓗ ᐱᐅᖅᓱᐊᕐᓗᒋᑦ 
ᖃᐅᔨᒪᔭᐅᖁᓪᓗᒋᑦ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᑕᐃᑲᓂ ᑲᓇᑕᒥ ᐱᓕᕆᕝᕕᐅᔪᒥ ᓱᓕᔪᓂᒃ ᐊᒻᒪ 
ᓴᐃᒻᒪᖃᑎᒌᓐᓂᕐᒧᑦ 

ᓂᕈᐊᕐᓂᖅ ᐃᓕᖕᓂᐅᕗᖅ, ᐊᒻᒪ ᐃᕝᕕᑐᐊᑦᑎᐊᖑᕗᖅ. 
 
 

ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᐅᕙᓂ:  
www.MyRecordsMyChoice.ca                            
ᐅᕝᕙᓘᓐᓃᑦ ᐅᖄᓚᓗᑎᑦ ᑐᑭᓯᒋᐊᕐᕕᖕᒧᑦ ᐅᕗᖓ 1-877-635-2648. 
ᐃᕐᖐᓐᓈᖅᑕᐅᑎᒃᑯᑦ ᐅᕗᖓ   
myrecordsmychoice@irsadsapi.gc.ca 
 
ᐅᕝᕙᓘᓐᓃᑦ ᑲᓲᒪᖃᑎᒋᓗᒋᑦ ᑲᓇᑕᒥ ᐱᓕᕆᕝᕕᐅᔪᒥ ᓱᓕᔪᓂᒃ ᐊᒻᒪ 
ᓴᐃᒻᒪᖃᑎᒌᓐᓂᕐᒧᑦ ᐊᑭᖃᙱᑦᑐᒧᑦ (NCTR): 
ᐊᑭᖃᙱᑦᑐᒧᑦ ᐅᖄᓚᓗᑎᑦ, 1-855-415-4534   
ᐃᕐᖐᓐᓈᖅᑕᐅᑎᒃᑯᑦ: NCTRrecords@umanitoba.ca  

ᖃᕆᓴᐅᔭᒃᑯᑦ:  www.NCTR.ca

ᓇᑭᑦ ᓇᓂᓯᔪᓐᓇᖅᑐᖓ  
ᐋᓐᓂᐊᖃᖅᑕᐃᓕᑎᑦᑎᔨᒃᑯᓂᑦ ᐃᑲᔪᖅᑎᓂᒃ?  
ᐳᑎᓯ ᑲᓚᑉᐱᐊ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓂᑦ ᐃᑲᔪᖅᑎᑦ ᐱᑕᖃᖅᑐᑦ ᐊᑐᐃᓐᓇᐅᔪᑦ. 
ᑕᒪᕐᒥᒃ ᐋᓐᓂᐊᖃᖅᑕᐃᓕᑎᑦᑎᔨᒃᑯᓂ ᓴᓇᔨᑦ ᓄᓇᖅᑲᖅᑳᖅᓯᒪᔫᔪᑦ 
ᐊᒻᒪᓗ ᐊᑐᐃᓐᓇᐅᔪᑦ ᐃᓕᖕᓄᑦ ᑕᐃᑲᓂ ᓇᐅᒃᑰᕐᓂᓕᒫᕐᓂ ᐊᑐᓂ 
ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ, ᐃᓚᒋᔭᐅᓪᓗᓂ 
ᐊᓂᒍᖅᑎᓪᓗᒍ ᓈᓚᒃᑕᐅᓂᖓ. ᐃᑲᔪᕈᓐᓇᖅᑐᑦ ᐃᓱᒪᓕᕆᔨᒃᑯᑦ, 
ᑭᓯᐊᓂᑕᐅᖅ ᐱᐅᓯᑐᖃᕐᑎᑦ ᐊᑐᖅᑕᐅᓗᑎᒃ ᐃᑲᔪᖅᑕᐅᓗᑎᑦ 
ᐱᔨᑦᑎᕋᖅᑕᐅᓗᑎᑦ ᐃᓐᓇᑐᖃᕐᓂᑦ ᐅᒡᕙᓘᓐᓃᑦ ᒪᒥᓴᐃᔨᓂᑦ, ᐊᒻᒪᓗ 
ᓘᒃᑖᓂᑦ ᐃᓄᓕᕆᔭᐅᓗᑎᑦ ᑖᒃᑯᓇᖓᑦ ᖃᐅᔨᒪᔪᕐᔪᐊᑦ ᐃᓱᒪᓕᕆᔨᒃᑯᑦ 
ᐅᒡᕙᓘᓐᓃᑦ ᐊᔪᖅᓴᖅᑐᓕᕆᔨᒃᑯᑦ. ᑐᑭᓯᒋᐊᑲᓐᓂᕈᓐᓇᖅᑐᑎᑦ ᐱᓪᓗᒍ 
ᑕᒪᓐᓇ ᐋᕿᖃᑎᒌᒡᕕᐅᔪᓐᓇᖅᑐᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 
ᐃᑲᔫᑎᑦ ᐱᓕᕆᑎᑦᑎᔾᔪᑕᐅᔪᖅ ᐅᖃᖃᑎᒋᓗᒍ ᑎᑎᕋᕐᕕᒃᐳᑦ 
ᓄᓇᑦᓯᓄᑦ: 
 
ᐳᑎᓯ ᑲᓚᑉᐱᐊ 
1-877-477-0775 
 
ᐊᐃᐴᑕ 
1-888-495-6588 
 
ᓴᔅᑳᑦᓱᐊᓐ 
1-866-250-1529 
 
ᒫᓂᑑᐸ 
1-866-818-3505 
 
ᐋᓐᑎᐅᕆᐅ 
1-888-301-6426 
 
ᑯᐸᐃᒃ 
1-877-583-2965 
 
ᓅᕙ ᓯᑰᓴ, ᓅ ᐳᓚᓐᔅᕕᒃ, ᓅᕙᐅᓛᓐ ᐊᒻᒪᓗ ᓛᐸᑐᐊ, ᐊᒻᒪᓗ ᐳᓕᓐᔅ 
ᐃᑦᕗᑦ ᐊᐃᓚᓐ 
1-866-414-8111 
 
ᔫᑳᓐ, ᓄᓇᑦᓯᐊᖅ, ᐊᒻᒪᓗ ᓄᓇᕗᑦ 
1-800-464-8106

 
 

ᖃᓄᕐᓕ ᑕᐃᒪ ᐊᐱᖁᑎᒃᓴᖃᑲᓐᓂᕈᒪ? 
 ᐅᖃᖃᑎᒋᓗᒍ ᒪᓕᒐᓕᕆᔨ, ᐅᒡᕙᓘᓐᓃᑦ ᐅᖃᓗᒡᓗᑎᑦ ᐊᑭᑲᓐᖏᑦᑐᖅ ᑐᑭᓯᒋᐊᕐᕕᒃ ᐅᖃᓘᑎ 1-877-635-2648. 
 ᑐᑭᓯᒋᐊᑲᓐᓂᕈᓐᓇᖅᑐᑎᑦ ᖃᕆᓴᐅᔭᒃᑯᑦ ᒪᒃᐱᖅᓯᓗᑎᑦ ᐅᕙᓂ www.iap-pei.ca. 
 ᐃᓱᒫᓘᑎᖃᓗᐊᓕᕈᕕᑦ ᐃᑲᔪᖅᑕᐅᔪᓐᓇᖅᑐᑎᑦ, ᐅᖃᓗᒡᓗᑎᑦ ᑲᓇᑕᒥ ᐅᖃᓘᑎ ᐊᒃᓱᕈᓗᐊᓕᖅᑐᓄᑦ ᖃᖓᑐᐃᓐᓇᑦᓯᐊᖅ 1-866-925-4419. 

http://www.MyRecordsMyChoice.ca
mailto:myrecordsmychoice@irsadsapi.gc.ca
mailto:NCTRrecords@umanitoba.ca
http://www.NCTR.ca
http://www.iap-pei.ca.



